
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի № 737-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ Վարչապետի աշխատակազմի սոցիալական հարցերի վարչություն
	«21» դեկտեմբերի 2023թ․
№ 02/11.5/44311-2023


	Նախագծի հավելվածի 2-րդ կետի 6-րդ ենթակետի համաձայն՝ կոմիտեում աշխատած յուրաքանչյուր տարվա համար մասնագետին տրվում է հավելավճար` 2 տոկոսի չափով, սակայն ոչ ավելի քան պաշտոնային դրույքաչափի 50 տոկոսի չափով: Լրացուցիչ պարզաբանման կարիք ունի հիշյալ տոկոսադրույքի չափի ընտրությունը «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 6-րդ հոդվածի 2-րդ մասի համատեքստում՝ համաձայն որի պետական պաշտոն և պետական ծառայության պաշտոն զբաղեցնող անձանց լրացուցիչ աշխատավարձը չի կարող գերազանցել հիմնական աշխատավարձի 30 տոկոսը։ Այս համատեքստում հստակեցման կարիք ունի նաև նվազագույն՝ 2 տոկոսի չափի ընտրությունը, ինչպես նաև այն, թե ինչի նկատմամբ է հաշվարկվելու նշված տոկոսը։
	Հավելավճարները հաշվարկ-վում են պաշտոնային դրույքաչափի նկատմամբ, որն ամրագրվել է նախագծով լրացվող հավելված N  7-ի 8-րդ կետով։
2 տոկոս տոկոսադրույքի չափի ընտրությունը կայացվել է կոմիտեի և ՀՀ վարչապետի աշխատակազմի քաղաքա-ցիական ծառայության  գրասենյակի՝ նախագծի աշխատանքային կարգով քննարկման արդյունքում, գրասենյակի առաջարկու-թյուններն ամբողջությամբ ներառվել են նախագծում։
Տոկաադրույթի ամրագրումը նախագծով պայմավորվել է կոմիտեում աշխատելու ստաժի հետ, կանխելու կադրերի հնարավոր հոսունությունը։

	Նախագծի 2-րդ կետի 7-րդ ենթակետի համաձայն՝ աղյուսակ 1-ով նախատեսված և սահմանված կարգով հաստատված կոմպետենցիաներից յուրաքանչյուրի տիրապետման համար մասնագետին հաշվարկվում է հավելավճար, որի հանրագումարի առավելագույն չափը չի կարող գերազանցել 50 տոկոսը: Լրացուցիչ հիմնավորման կարիք ունի, թե ինչ չափանիշներ են կիրառվելու կոմպետենցիաների տիրապետման փաստը հաստատելու համար և ինչ կարգով և պարբերականությամբ է այն իրականացվելու։
	Որոշման նախագծի 3-րդ կետով ՀՀ միջուկային անվտանգության կարգավոր-ման կոմիտեի նախագահին հանձնարարվում է սույն որոշումն ուժի մեջ մտնելուց հետո երեքամսյա ժամկետում ընդունել սույն որոշումից բխող իրավական ակտերը։
Վերոհիշյալ իրավական ակտերից մեկով կարգավորվելու են նաև կիրառվող կոմպետեն-ցիաների տիրապետման չափանիշները,  դրանց պարբերականությունը, և այլ անհրաժեշտ հարցեր։ Մասնավորապես, կոմպետենցիաների  տիրա-պետման հիմքում դրվելու է կադրերի վերապա-տրաստումը և դրա արդյունքում ստացված հավաստագրերը, սերտեֆի-կատները։ Վերապատրաստումը նախա-տեսվում է իրականացնել, ինչպես երկրի ներսում (օրինակ ՀԱԷԿ, «Միջուկային և ռադիացիոն անվտանգության գիտատեխնիկական կենտ-րոն»), այնպես էլ երկրից դուրս նաև առցանց (օրինակ՝ ԱԷՄԳ E-learning) ծրագիր։

	2․ՀՀ Վարչապետի աշխատակազմի քաղաքացիական ծառայության գրասենյակ
	21» դեկտեմբերի 2023թ․
№ 02/11.5/44311-2023

	Քաղաքացիական ծառայության գրասենյակը առաջարկել էր Նախագծի ամբողջ տեքստում «Միջուկային անվտանգության կարգավորման կոմիտեի միջուկային անվտանգության վարչության, ճառագայթային անվտանգության վարչության և տեխնիկական բաժնի» բառերը փոխարինել «Միջուկային անվտանգության կարգավորման կոմիտեի միջուկային անվտանգության, ճառագայթային անվտանգության և տեխնիկական ստորաբաժանումների» բառերով։ Նախագծին կից ներկայացված ամփոփաթերթում նշվել է, որ առաջարկը ընդունվել է, սակայն Նախագծում համապատասխան փոփոխություն չի կատարվել։
	Ընդունվել է․
Փոփոխությունը կատարվել է ամբողջ տեքստսւմ
 

	Նախագծի 1-ին կետի 2-րդ ենթակետով լրացվող նոր բաժինը նախատեսել Կառավարության 2014 թվականի հուլիսի 3-ի N 737-Ն որոշման N 1 հավելվածի 14․1-ին կետից հետո։
	Չի ընդունվել․
օրենսդրական տեխնիկայի կանոնների առումով նպատակահարմար է գտնվել որոշման N 1 հավելվածը լրացնել նոր բաժնով

	Ինչ վերաբերում է Նախագծին կից ներկայացված ամփոփաթերթում նշված այն դիտարկմանը, որ աշխատանքային քննարկումների արդյունքում համաձայնել ենք, որ մյուս 2 ստորաբաժանումներում ևս կպահպանվեն քաղաքացիական ծառայության մեկական պաշտոններ, ապա անհրաժեշտ է  նկատի ունենալ, որ նման պայմանավորվածություն առկա չէ և չէր կարող լինել՝ հաշվի առնելով այն հանգամանքը, որ Միջուկային անվտանգության կարգավորման կոմիտեում քաղաքացիական ծառայությունից քաղաքացիական աշխատանքի անցումը ունի բացառապես գործառութային հենք, ուստի մեխանիկորեն որևէ կոնկրետ պաշտոն առանց համապատասխան գործառութային վերլուծության քաղաքացիական ծառայության պաշտոնների անվանացանկում թողնելը չի բխում Նախագծի հիմքում դրված տրամաբանությունից։ 
	Տեխնիկական բաժնի հիմնական մասնագիտական գործառույթները  վերանայվել  են կոմիտեի վարչությունների անալոգիայով  և գույքագրվել են և այն համապատասխանում է նախագծի N 1 Աղյուսակով նախատեսվող կոմպետենցիաներին։ 
Բաժնի միայն 2 քաղաքացիական ծառայողների վրա է տարածվելու վերոհիշյալ որոշումը։
Սույն որոշումն ուժի մեջ մտնելուց երեք ամիս հետո կոմիտե նախագահի կողմից կընդունվեն համապա-տասխան իրավական ակտեր, որոնցով կհաստավի հաստիքացուցակը, ինչպես նաև քաղաքացիական ծառայողների անվանա-ցանկում կարվեն համապա-տասխան փոփոխություններ, համաձայնցնելով քաղաքացիական ծառայության գրասենյակի հետ։

	2․ՀՀ Վարչապետի աշխատակազմի քաղաքացիական ծառայության գրասենյակ
	«14» նոյեմբերի 2023թ.  

	
	 № /46.3/39162-2023


	1․ Նախագծի վերնագրից և 1-ին կետից առաջարկում ենք հանել «և փոփոխությունը» բառերը, իսկ 1-ին կետի 1-ին ենթակետից հանել «նոր՝» բառը։
	Ընդունվել է․
Կատարվել է համապատասխան փոփոխություն

	2․ Նախագծի ամբողջ տեքստում «Միջուկային անվտանգության կարգավորման կոմիտեի միջուկային անվտանգության վարչության, ճառագայթային անվտանգության վարչության և տեխնիկական բաժնի» բառերը առաջարկում ենք փոխարինել «Միջուկային անվտանգության կարգավորման կոմիտեի միջուկային անվտանգության, ճառագայթային անվտանգության և տեխնիկական ստորաբաժանումների» բառերով։

	Ընդունվել է․
Կատարվել է համապատասխան փոփոխություն

	3․ Նախագծի 1-ին կետի 2-րդ ենթակետը առաջարկում ենք շարադրել հետևյալ խմբագրությամբ․
«2) Որոշման N 1 հավելվածը 14-րդ կետից հետո լրացնել հետևյալ բովանդակությամբ նոր բաժնով․
«	

	[bookmark: _Hlk147412520]ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ ԿԱՐԳԱՎՈՐՄԱՆ ԿՈՄԻՏԵԻ ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ, ՃԱՌԱԳԱՅԹԱՅԻՆ ԱՆՎՏԱՆԳՈՒԹՅԱՆ ԵՎ ՏԵԽՆԻԿԱԿԱՆ ՍՏՈՐԱԲԱԺԱՆՈՒՄՆԵՐԻ ՄԱՍՆԱԳԵՏՆԵՐ

	14․1.
	պետ` վարչության-պետական տեսուչ
	6.45

	14․2.
	պետ՝ բաժնի (վարչությունում գործող)-պետական տեսուչ
	6.05

	14․3.
	պետ՝ բաժնի- պետական տեսուչ
	5.1

	14․4.

                                       »:
	Չի ընդունվել․
Հաշվի առնելով, որ որոշումն արդեն ունի 14․1 համարակալում, օրենսդրական տեխնիկայի կանոնների առումով նպատակահարմար է գտնվել որոշման N 1 հավելվածը լրացնել նոր բաժնով, համարակալումների կրկնությունը բացառելու նպատակով

	4․ Նախագծի 2-րդ կետը սահմանել որպես 1-ին կետի 3-րդ ենթակետ և վերանայել հետագա համարակալումը, իսկ 5-րդ կետը սահմանել որպես 3-րդ (Նախագծի 4-րդ) կետի 2-րդ ենթակետ և այդ ենթակետից հանել «Հայաստանի Հանրապետության միջուկային անվտանգության կարգավորման կոմիտեի նախագահին ՝ սույն որոշումն ուժի մեջ մտնելուց հետո» բառերը։
	Ընդունվել է․
Կատարվել է համապատասխան փոփոխություն

	5․ Նախագծի հավելվածի 1-ին կետից հանել «իմացություն և կիրառում» բառերը, միաժամանակ առաջարկում ենք քննարկել հիշյալ կետում հիմնական միջազգային պայմանագրերը նշելու հնարավորությունը։
	Ընդունվել է․
Կատարվել է համապատասխան փոփոխություն

	6․ Նախագծի հավելվածի 3-րդ կետից հանել «․․․, իսկ աշխատանքային ստաժի համար Մասնագետին տրվում է հավելավճար Կոմիտեում աշխատած յուրաքանչյուր տարվա համար» բառերը, 6-րդ կետը թվագրել 4-րդ և լրացնել հետևյալ բովանդակությամբ 5-րդ կետով․
«5. Մասնագետին աշխատանքային ստաժի համար հավելավճարը տրվում է Կոմիտեում աշխատած տարիների համար:»։

	Ընդունվել է․
Կատարվել է համապատասխան փոփոխություն

	7․ Նախագծի հավելվածի «ՀԱՎԵԼԱՎՃԱՐՆԵՐԻ ՎՃԱՐՄԱՆ ԿԱՐԳԸ ԵՎ ՉԱՓԵՐԸ» բաժինը շարադրել հետևյալ խմբագրությամբ․
«2. ՀԱՎԵԼԱՎՃԱՐՆԵՐԻ ՎՃԱՐՄԱՆ ԿԱՐԳԸ ԵՎ ՉԱՓԵՐԸ
6. Կոմիտեում աշխատած յուրաքանչյուր տարվա համար Մասնագետին տրվում է հավելավճար` 2 տոկոսի չափով, սակայն ոչ ավելի քան պաշտոնային դրույքաչափի 50 տոկոսի չափով:  
7. Աղյուսակ 1-ով նախատեսված և սահմանված կարգով հաստատված կոմպետենցիաներից յուրաքանչյուրի տիրապետման համար մասնագետին հաշվարկվում է հավելավճար, որի հանրագումարի առավելագույն չափը չի կարող գերազանցել 50 տոկոսը:
Աղյուսակ 1
	№№
ը/կ
	Կոմպետենցիաներ
	Պաշտոնային դրույքաչափի նկատմամբ հաշվարկվող
առավելագույն տոկոսը (%)

	1.
	ԱԷՄԳ-ի երաշխիքների կիրառում (IAEA Safeguard implementation)
	25

	2.
	Միջադեպերի քննություն (Event Investigation)

	25

	3.
	 Անվտանգության գնահատում, դիտարկում և վերլուծություն (Safety assessment, review and analysys)
	25

	4.
	Ջերմահիդրավլիկ, նեյտրոնա-ֆիզիկական և ամրության հաշվարկների դիտարկում (Thermohydraulic, neutron physics and strength calculations review)
	25

	5.
	Միջազգային տեղեկատվական համակարգերի վարում (International information systems management)
	25



8. Սույն հավելվածի 6-րդ և 7-րդ կետերով սահմանված հավելավճարները հաշվարկվում են տվյալ ամսվա պաշտոնային դրույքաչափի նկատմամբ:»։
Միաժամանակ հարկ ենք համարում անդրադառնալ Նախագծով առաջարկվող կարգավորումները տեխնիկական բաժնի մասնագետների նկատմամբ կիրառելու առաջարկությանը՝ հաշվի առնելով այն հանգամանքը, որ աշխատանքային քննարկումների փուլում համաձայնեցվել են միայն միջուկային անվտանգության վարչության և ճառագայթային անվտանգության վարչության մասնագետների կոմպետենցիաները: 
Տեխնիկական բաժնի գործառույթներից բխող, Նախագծով առաջարկվող կոմպետենցիաների վերաբերյալ հարկ է նկատի ունենալ, որ միջուկային անվտանգության վարչության և ճառագայթային անվտանգության վարչության մասնագետների կոմպետենցիաների վերլուծության փուլում որդեգրված մոտեցման համաձայն՝ իրավական ակտերի նախագծերի մշակման հետ կապված գործառույթները չեն ենթադրում ինքնուրույն կոմպետենցիայի առկայություն։ Բացի այդ, միջուկային անվտանգության վարչության և ճառագայթային անվտանգության վարչության գործառույթներց բխեցված ԱԷՄԳ-ի երաշխիքների կիրառում (IAEA Safeguard implementation) կոմպետենցիայի բովանդակությունն այլ էր։ Վերոգրյալից հետևում է, որ առաջին հերթին իրավական ակտերի մշակման հետ կապված գործառույթի համար առանձին, ինքնուրույն կոմպետենցիա չպետք է նախատեսվի, բացի այդ, նույն կոմպետենցիան բոլոր ստորաբաժանումներում պետք է ունենա միևնույն նկարագրությունը, մինչդեռ վերոնշյալ կոմպետենցիան միջուկային անվտանգության վարչության և ճառագայթային անվտանգության վարչության դեպքում ունի այլ նկարագրություն, տեխնիկական բաժնի դեպքում՝ այլ։ Այս առումով անհրաժեշտ է ևս մեկ անգամ գույքագրել տեխնիկական բաժնի հիմնական մասնագիտական գործառույթները՝ ապահովելով դրանց հիման վրա սահմանվող կոմպետենցիաների հիմնավորվածությունը և համապատասխանությունը Նախագծով իրականացվող գործընթացի տրամաբանությանը։
Վերը ներկայացվածից բացի, պետք է նկատի ունենալ, որ տեխնիկական բաժնում փաստաթղթաշրջանառության գլխավոր մասնագետի պաշտոնը քաղաքացիական ծառայության պաշտոն է, որը այս գործընթացի շրջանակում քաղաքացիական աշխատանքների ցանկում չի կարող ներառվել։
Հարկ ենք համարում նշել նաև, որ կոմպետենցիաների համար առաջարկվող հավելավճարների չափերը պայմանավորված են տեխնիկական բաժնի մասնագետներին կոմպետենցիաների համար հավելավճար վճարելու առաջարկության հետ, հետևաբար դրանք կարող են փոփոխվել կոմպետենցիաների վերանայման դեպքում:

	Ընդունվել է․
Կատարվել է համապատասխան փոփոխություն



Տեխնիկական բաժնի հիմնական մասնագիտական գործառույթները կրկին վերանայվել և գույքագրվել են և այն համապատասխանում է նախագծի N 1 Աղյուսակով նախատեսվող կոմպետենցիաներին։ Մասնավորապես, «Միջադեպերի քննություն (Event Investigation)» կոմպետենցիան վերաբերում է ինչպես միջուկային և ճառագայային անվտանգւթյան հետ կապված միջադեպերի քննությանը, այնպես էլ միջուկային տեղակայանքների ֆիզիկական պաշտպանության ռեժիմի խախտումների, միջուկային կամ ռադիոակտիվ նյութերի ապօրինի շրջանառության հետ կապված միջադեպերի քննությանը։
Տեխնիկական բաժնի փաստաթղթաշրջանառության գլխավոր մասնագետի պաշտոնը քաղաքացիական ծառայության պաշտոն է, և վերոհիշյալ նախագծով սահմանվող քաղաքացիական աշխատանքների ցանկում չի  ներառվելու։ 






















	3․ ՀՀ ֆինանսների նախարարություն
	 «07» նոյեմբերի  2023թ․

	
	№ 01/9-2/21788-2023


	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 4-րդ հոդվածի 1-ին մասի համաձայն՝ պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքներից է պետական պաշտոն և պետական ծառայության պաշտոն զբաղեցնող անձանց վարձատրության միասնական, արդարացի համակարգի և պետական պաշտոններ և պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովումը:
Օրենքի 3-րդ հոդվածի 1-ին մասի 2-րդ կետի համաձայն՝ լրացուցիչ աշխատավարձ է համարվում աշխատավարձի փոփոխական մասը, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է նույն կետի «ա» և «բ» ենթակետերում թվարկված որևէ պայմանի և(կամ) պայմանների առկայությամբ և ներառում է`
բ. հավելավճար` սույն ենթակետում նշված պայմաններից որևէ մեկի կամ դրանցից մի քանիսի, այն է՝ Սահմանադրական դատարանի նախագահի, փոխնախագահի և դատավորի պաշտոն զբաղեցնելու, դասային, դիվանագիտական աստիճանների, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալու, կոչումների, աշխատանքային և (կամ) ծառայության ստաժի, օտար լեզուների իմացության համար պաշտոնային դրույքաչափի նկատմամբ հաշվարկվող տոկոսային ավելացում կամ մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների, ինչպես նաև Հայաստանի Հանրապետության ազգային անվտանգության մարմիններում զինվորական ծառայության պաշտոններ զբաղեցնողների (բացառությամբ բարձրագույն խմբի պաշտոններ զբաղեցնող ծառայողների), ոստիկանության ծառայողների (բացառությամբ ոստիկանության պետի պաշտոն զբաղեցնող ծառայողի), փրկարար ծառայության տնօրենի տեղակալների, փրկարարական ծառայողների և քրեակատարողական ծառայողների, ինչպես նաև ոստիկանության ծառայողների (բացառությամբ ոստիկանության պետի պաշտոն զբաղեցնող ծառայողի), ինչպես նաև փրկարար ծառայության տնօրենի տեղակալների, փրկարարական ծառայողների և քրեակատարողական ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում կամ Պետական պահպանության ծառայությունում զինվորական ծառայության պաշտոններ զբաղեցնող ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում:
Հաշվի առնելով վերոգրյալ կարգավորումները՝ պարզ է դառնում, որ հավելավճարը սահմանվում է կոնկրետ պաշտոնների և որակավորման համար, բայց ոչ երբեք Կոմիտեի լիազորություններից բխող, մասնագետի աշխատանքային պայմանագրերով և պաշտոնի նկարագրերով նախատեսված, ինչպես նաև առանձին դեպքերում Կոմիտեի նախագահի հանձնարարությամբ կոմպետենցիայի հիման վրա գործառույթների իրականացման համար, այլապես համանման տրամաբանությամբ հավելավճար կսահմանվեր նաև մասնագիտացում պահանջող բոլոր տեսակի աշխատանքների կատարման համար: 
Բացի այդ, կոմպետենցիան անհրաժեշտ գիտելիք, ունակություն, հմտություն և վարքագծի ամբողջություն է, որն անհրաժեշտ է պաշտոնի անձնագրով նախատեսված գործառույթների արդյունավետ իրականացման համար, և դրսևորվում է օրենքով, իրավական այլ ակտերով սահմանված կամ աշխատանքային պայմանագրով նախատեսված աշխատանքները կատարելուն զուգահեռ, հետևաբար զուտ կոմպետենցիաների տիրապետման համար կամ Կոմիտեում աշխատանքային ստաժի համար հավելավճար սահմանելը չի բխում ՀՀ օրենսդրությամբ սահմանված պահանջներից:
Վերոգրյալի ամփոփմամբ՝ գտնում ենք, որ Կոմիտեի քաղաքացիական աշխատանք կատարող մասնագետների համար հավելավճար սահմանելը նույն կարգավիճակում գտնվող անձանց նկատմամբ տարբերակված մոտեցման դրսևորում է, որի համար որևէ օբյեկտիվ և ողջամիտ չափանիշ առկա չէ, և այն չի կարող համարվել հիմնավորված: Ավելին, նշված ներկայացված հիմնավորումներով յուրաքանչյուր պետական մարմին կարող է հանդես գալ տվյալ պետական մարմնի աշխատակիցների համար հավելավճար սահմանելու նախաձեռնությամբ, ինչն ակնհայտորեն հիմնավորված չի կարող համարվել:
Միաժամանակ հայտնում ենք, որ աշխատանքի վարձատրության հարցում պետական կառավարման համակարգի մարմինների աշխատողների վարձատրության հարցը դիտարկվելու է հանրային կառավարման բարեփոխումների համատեքստում և նախընտրելի չէ տարբերակված (հատվածային) լուծումների միջոցով խնդրի կարգավորումը և բացի այդ Նախագծով ձևավորվում է նախադեպ, որը բավականին մեծ ճնշում է գործադրելու բյուջետային գործընթացի վրա (որն ըստ էության պլանավորված չէ) և հետևաբար առաջարկում ենք կարգավորումը դիտարկել հանրային իշխանության մարմինների վարձատրության ընդհանուր սկզբունքների համատեքստում: 
Հաշվի առնելով, որ «Քաղաքացիական ծառայության մասին» ՀՕ-205-Ն օրենքի (հոդված 38, 3-րդ մասի 4-րդ ենթակետով) և ՀՀ վարչապետի 2018թ. հուլիսի 17-ի N 973-Լ որոշմամբ հաստատված Քաղաքացիական ծառայության գրասենյակի կանոնադրության համաձայն, պետական մարմիններում աշխատանքի վարձատրության քաղաքականության մշակման գործառույթը վերապահված է Քաղաքացիական ծառայության գրասենյակին (կետ 12, ենթակետ 8), ուստի վարձատրության հետ կապված կարգավորումների վերաբերյալ կարևորում ենք Քաղաքացիական ծառայության գրասենյակի դիրքորոշումը:
Հայտնում ենք նաև, որ Նախագծի ընդունումը կհանգեցնի պետական բյուջեի լրացուցիչ ծախսերի անհրաժեշտության, որի գծով բացակայում են համապատասխան հաշվարկ-հիմնավորումներ և որի գծով միջոցներ նախատեսված չեն ինչպես ՀՀ 2023թ. պետական բյուջեով, այնպես էլ ՀՀ 2024-2026 ՄԺԾԾ-ով և ՀՀ 2024թ. պետական բյուջեի նախագծով:
	Չի ընդունվել․
Նախագծի ընդունումն անհրաժեշտ է ապահովելու կոմիտեի բնականոն գործունեությունը, հնարավորինս կանխելու կադրերի հոսունությունը և համալրելու կոմիտեի թափուր հաստիքները։
ՀՀ 2023թ. պետական բյուջեով գումարներ նախատեսված չլինելու մասով հայտնում ենք, որ թեև Նախագծի ընդունումը կհանգեցնի պետական բյուջեի ծախսերի որոշակի ավելացման, այդուհանդերձ հավելյալ ֆինանսավորման մասը նախատեսվում է լրացնել առանձին օրենսդրական կարգավորմամբ, 2024թ․ պետական բյուջեում համապատասխան փոփոխություն կատարելու միջոցով ։

	4. ՀՀ արդարադատության նախարարություն

	«Հայաստանի Հանրապետության կառավարության 2014 թվականի հուլիսի 3-ի № 737-Ն որոշման մեջ  լրացումներ  կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի կարգավորումից ելնելով անհրաժեշտություն կառաջանա Հայաստանի Հանրապետության կառավարության 2014 թվականի հուլիսի 3-ի № 737-Ն որոշման 1-ին կետի 6-րդ ենթակետում «:» կետադրական նշանը փոխարինել «.» կետադրական նշանով:

	Ընդունվել է․
Կատարվել է համապատասխան փոփոխություն

	Նախագծի 1-ին կետի 2-րդ ենթակետով լրացվող նոր բաժնի ««NN ը/կ» «Պաշտոնի անվանում» «Պաշտոնային դրույքաչափի հաշվարկման գործակիցը»» տողն անհրաժեշտ է հանել:

	Ընդունվել է․
Կատարվել է համապատասխան փոփոխություն

	3.Նախագծի Հավելվածի 1-ին կետի «ՄԱԿ-ի 1968 թ.» ձևակերպումն անհրաժեշտ է վերանայել հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ և 5-րդ մասերը, համաձայն որոնց՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ: Նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
	Ընդունվել է․
Կատարվել է համապատասխան փոփոխություն

	[bookmark: _Hlk148699828][bookmark: _Hlk148510196]4. Նախագծի հավելվածի 1-ին կետի համաձայն՝ «Խաղաղ նպատակներով ատոմային էներգիայի անվտանգ օգտագործման մասին» օրենքով միջուկային անվտանգության կարգավորման կոմիտեին (այսուհետ՝ Կոմիտե) վերապահված լիազորությունների իրականացման համար Կոմիտեի միջուկային անվտանգության վարչության, ճառագայթային անվտանգության վարչության և տեխնիկական բաժնի մասնագետներին (այսուհետ՝ Մասնագետ) Հայաստանի Հանրապետության կողմից ատոմային էներգիայի օգտագործման բնագավառի վավերացված միջազգային պայմանագրերով (…), ինչպես նաև միջազգային այլ պարտավորություններով (մասնավորապես՝ Ատոմային Էներգիայի Միջազգային Գործակալության անվտանգության ստանդարտներ) և սույն հավելվածով սահմանված կոմպետենցիաների տիրապետման համար, ինչպես նաև Կոմիտեում աշխատանքային ստաժի համար տրվում է հավելավճար: 
Այս կապակցությամբ հարկ է նկատի ունենալ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հոդվածի 1-ին մասի 2-րդ կետի բ. ենթակետը, համաձայն որի՝ լրացուցիչ աշխատավարձը՝ աշխատավարձի փոփոխական մաս, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է սույն կետի «ա» և «բ» ենթակետերում թվարկված որևէ պայմանի և(կամ) պայմանների առկայությամբ և ներառում է հավելավճար` սույն ենթակետում նշված պայմաններից որևէ մեկի կամ դրանցից մի քանիսի, այն է՝ Սահմանադրական դատարանի նախագահի, փոխնախագահի և դատավորի պաշտոն զբաղեցնելու, դասային, դիվանագիտական աստիճանների, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալու, կոչումների, աշխատանքային և (կամ) ծառայության ստաժի, օտար լեզուների իմացության համար պաշտոնային դրույքաչափի նկատմամբ հաշվարկվող տոկոսային ավելացում կամ մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների, ինչպես նաև Հայաստանի Հանրապետության ազգային անվտանգության մարմիններում զինվորական ծառայության պաշտոններ զբաղեցնողների (բացառությամբ բարձրագույն խմբի պաշտոններ զբաղեցնող ծառայողների), ոստիկանության ծառայողների (բացառությամբ ոստիկանության պետի պաշտոն զբաղեցնող ծառայողի), փրկարար ծառայության տնօրենի տեղակալների, փրկարարական ծառայողների և քրեակատարողական ծառայողների, ինչպես նաև ոստիկանության ծառայողների (բացառությամբ ոստիկանության պետի պաշտոն զբաղեցնող ծառայողի), ինչպես նաև փրկարար ծառայության տնօրենի տեղակալների, փրկարարական ծառայողների և քրեակատարողական ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում կամ Պետական պահպանության ծառայությունում զինվորական ծառայության պաշտոններ զբաղեցնող ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում:
Վերոնշյալ դրույթից բխում է, որ հավելավճար ստանալու իրավունքը պայմանավորված է կոնկրետ պաշտոններ զբաղեցնելով, դասային, դիվանագիտական աստիճաններ, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալով, կոչումներով, աշխատանքային և (կամ) ծառայության ստաժով, օտար լեզուների իմացությունով և որակավորմամբ, մինչդեռ՝ Նախագծով նախատեսվում է միջուկային անվտանգության կարգավորման կոմիտեի միջուկային անվտանգության վարչության, ճառագայթային անվտանգության վարչության և տեխնիկական բաժնի մասնագետներին կոմպետենցիաների տիրապետման համար հավելավճարի տրամադրում, ինչը չի բխում վերոնշյալ դրույթից: Նշվածը հիմք ընդունելով՝ գտնում ենք, որ նախատեսված կարգավորումը խնդրահարույց է և ունի վերանայման կարիք:
	Չի ընդունվել․
Նախագծի նպատակն է 
հնարավորինս կանխելու կադրերի հոսունությունը և համալրելու կոմիտեի թափուր հաստիքները և այն չի հակասում  «Պետական պաշտոններ և պետական ծառայության պաշտոն-ներ զբաղեցնող անձանց վարձատրության մասին» օրենքի 3-րդ հոդվածի կարգավորումներին



